Moción do G.P.  Popular de Galicia, por iniciativa de D. José Antonio Orza Fernández, sobre os datos do Instituto Galego de Estatística referentes ao déficit exterior da economía galega no terceiro trimestre de 2006

Polo Grupo Parlamentario dos Socialistas de Galicia ten a palabra o señor Fernández Leiceaga.

O señor FERNÁNDEZ LEICEAGA: Creo que cando discutimos a interpelación quizais puxemos o acento de forma un pouco enfática nas diferencias de interpretación que tíñamos en relación con este asunto, co déficit comercial exterior, fundamentalmente de carácter interrexional. Decíamos que era no curto prazo, para que se me entenda ben, inevitable que existira nas contas externas de carácter comercial ou de servizos un déficit, na medida en que era necesariamente provocado polo superávit existente na balanza fiscal. Decíamos tamén naquel momento que era un déficit substancialmente estable, que desde o ano 1995 hasta o ano 2006 apenas si se modificara nun par de puntos do produto interior bruto. E decíamos ademais que este déficit comercial e de servizos de carácter interrexional era parcialmente compensado polo bo comportamento en sentido inverso que tíñamos nos fluxos de carácter internacional, ¿non?  E esto daba lugar a unha interpretación de conxunto que posiblemente poñía máis o acento nas diferencias que nas coincidencias co análise que facía o portavoz do Partido Popular.

Teño que dicir tamén que eu creo que me escoitou ben pola mañán, na miña intervención da mañán. Eu pola mañán dicía que o primeiro que hai que facer para ter un bon xuicio en política é que hai que empezar por recoñecer os erros. E eu creo que o portavoz do Partido Popular pois fixo unha boa sesión de autocrítica nos tres primeiros minutos da súa intervención en relación cos déficits que en termos de crecemento, de converxencia, etc., pois presenta a economía galega durante os anos en que o Goberno Fraga e o mesmo conselleiro de Economía dese Goberno pois estaban a cargo destos asuntos; porque eso foi o que nos explicou nos tres primeiros minutos.

Ben, ¿que podemos engadir en relación con estos temas? Primeiro. Que non parece que o resultado en termos de déficit da balanza comercial interrexional poida ser desligado do superávit da balanza de transferencias. Para decilo de forma máis concreta, que posiblemente se entenda mellor: se aumenta o investimento do Estado en Galicia sen que pase nada máis, no curto prazo esto vai dar lugar, de forma case inevitable, a un incremento do déficit comercial externo. Se melloran os fluxos de solidaridade en dirección con Galicia, pois vaise producir este efecto no curto prazo; no medio e no longo prazo cabe agardar efectos de sentido inverso, na medida en que ese investimento público ou a mellora das condicións de vida das familias produzan unha maior competitividade das nosas producións, porque as infraestruturas físicas melloran ou porque hai máis formación en capital humano ou en capital tecnolóxico no seo das familias. Por tanto, hai un efecto a curto prazo e un efecto a longo prazo que poden funcionar en sentido contrario. 

Ademais todos sabemos que nun mercado integrado desde fai décadas, tan integrado como é o mercado español, a estrutura espacial da produción está moi consolidada,  con especializacións de tecidos produtivos rexionais moi marcadas, de maneira que hai uns territorios como Galicia que teñen un perfil produtivo, frente a outros, por exemplo no plano industrial de forma moi clara, pois no Levante hai unha especialización en xoguetería, por exemplo, en móbeis, etc., moi marcada, que é moi difícil modificar tamén no curto plazo. Os saldos, as especializacións, están moi asentadas e gran dificultade de cambio. Cando a esto se lle agrega que, fruto das condicións naturais, hai unhas producións primarias de carácter atlántico que teñen unha sólida presencia en Galicia frente a outras producións de carácter mediterráneo noutros lugares, pois esto dá como resultado unhas pautas produtivas no plano interrexional moi consolidadas. 

Ademais hai que indicar que as relacións comerciais son extremadamente complexas, vinculándose o que ocurre no plano rexional co que ocurre no plano internacional. Pode haber superávits interrexionais en enerxía eléctrica, en conservas ou en confección, por exemplo, por parte de Galicia, que teñan sen embargo como base un déficit notable no plano internacional. E viceversa, pode ocurrir  

Pode ocurrir que teñamos superávits internacionais como no sector do automóbil que sen embargo acaben xenerando un déficit no plano interrexional na medida en que unha parte dos componentes proceden doutras zonas do Estado. Por lo tanto, coincidimos que é onde quero chegar con algunha das apreciacións que fai o señor Orza na súa moción, nos parece que a mellora da información estadística de todos estes temas é extremadamente razonable voulle dar a razón neste punto, concordo con iso, creo que incluso nalgunha comisión teño coincidido nesta dirección xa fai tempo xa. Onde quizais discrepo, é na posibilidade de obter esta información fóra do marco das táboas imputao, que como ben sabe o señor Orza, é un procedemento estadístico de gran complexidade que esixe mobilizar moitos recursos, que esixe acudir as empresas para obter unha información desagregada e insertalas ademais nun marco mías global, de xeito que unha operación deste tipo só se pode facer con fiabilidade, con solidez para xerar información que todos desexamos cada certo tempo, non pode ter unha grande periodicidade, por iso, e non por outra razón, as últimas de que dispoñemos son do ano 98 non temos para o ano 2002, 2003, 2004 non están previstas para o ano 2005, e as anteriores do 98 pois teñen aproximadamente 10 anos, entre outras cousas porque unha operación estadística  deste tipo tan complexa esixe un plazo de tempo dilatado non só para poder producir os resultados que todos queremos senón para poder ser explotado adecuadamente por outros investigadores. Neste sentido concordo coa necesidade disto, o instituto galego de estadística ten previsto, está facendo xa unha novas táboas imputadas en Galicia e unha vez que isto estea disponible, vamos a poder contar coa información desagregada en termos de productos ou de sectores, así como na medida do posible, combinando con outros indicadores de procedencia das importancias, ou destino das exportacións no plano rexional en España que nos permitan tomar decisións con máis solidez.

Hai que decir tamén que de forma simultánea cremos que non se debe desvincular excesivamente a política en favor da competitividade internacional das nosas empresas, o que sucede no plano rexional ou interior de España. ¿porque razón? Porque a maior parte das políticas que están disponibles para a comunidade autónoma van a ter un efecto que é un efecto equivalente nos dous planos, a mellora da competitividade   a incorporación de capital humano, de capital tecnolóxico, a mellora dos circuítos de distribución, da presencia dos mercados externos van a producir efectos de magnitude similar no plano internacional e no plano interrexional, por iso cremos que ten mais sentido poñer en marcha políticas horizontais con esa doble dimensión e ao mesmo tempo cuestión que non está nas propostas do señor Orza pero que me parece que seria sensato e que se está facendo, políticas sectoriais específicas porque no macro de cada un dos sectores onde pode ter sentido fiar máis fino e aplicar medidas digamos de extrema precisión.

Por último, para rematar, eu creo que e para que quede claro, creo que todos estamos de acordo na necesidade de aumentar o ritmo intensidade da converxencia en renta por habitante con España como en Europa. Creo que estamos todos de acordo tamén en que debemos facelo en boa medida apoiándonos sobre un maior crecemento do noso PIB en relación co PIB español que por outro lado está crecendo a unhas tasas moi elevadas a zona euro o do conxunto da Unión Europea ou do conxunto dos países desenvolvidos.

A demografía vai axudarnos a moi curto prazo, de xeito case automático pero non debemos fiar só na demografía, para iso é importante que as nosas produccións sexan competitivas no exterior e para iso debemos reforzar os factores de competitividade interna, pero dito isto tamén teño que decir coa mesma claridade que a solidariedade externa, as políticas públicas do Estado que invirtan no noso territorio, van a ser claves para gañar ese futuro e para ter esa capacidade de competir no futuro e a curto plazo isto vai provocar a persistencia dun déficit comercial notable cuestión que non vamos poder evitar. Por iso, me parece que aínda que son grandes as coincidencias temos tamén un ámbito de diferencia e interpretación que non convén deixar pasar.

Nada máis e moitas gracias.

A señora PRESIDENTA: Moitas gracias, señor Fernández Leiceaga.

